
Efni: Umsögn við frumvarp til laga um breytingar á ýmsum Lögum (skilvirkni og 
samræming málsmeðferðarreglna o.fl.)

Allsherjar- og menntamálanefnd Alþingis hefur sent héraðssaksóknara til umsagnar frumvarp 
til laga um breytingu á lögum um meðferð einkamála, lögum um meðferð sakamála og fleiri 
lögum (skilvirkni og samræming málsmeðferðarreglna o.fl.), 783. mál.

Héraðssaksóknari telur efni frumvarpsins til bóta enda mikilvægt að auka skilvirkni í 
dómsmálum og að gæta að því að samræmi sé í framkvæmdinni. Embættið telur hins vegar að 
ganga megi lengra í þá átt að auka skilvirkni en gert er með frumvarpinu.

• Með 27. gr. frumvarpsins er lagt til að skýrt verið kveðið á um það í lögum að úrskurðir 
Landsréttar um að staðfesta niðurstöðu héraðsdóms um frávísun séu ekki kæranlegir til 
Hæstaréttar. Er þetta í samræmi við nýleg dómafordæmi Hæstaréttar. Héraðssaksóknari 
bendir hins vegar á að mikilvægt kunni að vera að fá dóm Hæstaréttar í kærumálum 
vegna fordæmisgildi þeirra til jafns við efnisdóma réttarins. Lagt er því til og leggur 
því til að heimilt verið að óska eftir leyfí til að kæra slíka úrskurði til Hæstaréttar.

• í 29. gr. frumvarpsins er lögð til sú breyting á 3. málsl. 1. mgr. 213. gr. laga um meðferð 
sakamála að Landsréttur skuli senda Hæstarétti gögn í kærumáli í sex eintökum. 
Samkvæmt 25. gr. frumvarpsins er opnað á möguleika á rafrænni málsmeðferð í 
kærumálum til Landsréttar. Ekki er vikið að því í frumvarpinu hvers vegna rafræn 
málsmeðferð er ekki möguleg þegar um kæru til Hæstaréttar er að ræða.

• Lagðar eru til breytingar á ákvæðum um gæsluvarðhald sem eru mjög til bóta í 
frumvarpinu. Héraðssaksóknari telur hins vegar að mikilvægt sé, í þágu skilvirkni og 
rannsókna sakamála, að jafnframt verði gerð breyting á 4. mgr. 95. gr. laga um meðferð 
sakamála. Rannsóknir sakamála í dag eru oft á tíðum ansi flóknar og tímafrekar og þegar 
um er að ræða skipulagða brotastarfsemi er auk þess sífellt algengara að brotin teygi sig 
til fleiri landa. Tímafrekar fjármála- og tæknirannsóknir auk samskipta við erlend 
löggæsluyfirvöld, svo dæmi séu tekin, gera það að verkurn að 12 vikna hámark 
gæsluvarðhaldsvistunar sem kveðið er á um í ákvæðinu er algjörlega óraunhæft og á sér 
ekki hliðstæðu í löggjöf annara Norðurlanda. í stórum og flóknum sakamálum er 
einfaldlega ekki hægt að klára rannsókn innan þess tíma og ef sakbomingur í slíkum 
málum sætir gæsluvarðhaldi þarf annað hvort að sleppa honum úr gæslu eða takmarka

rannsóknina til muna sem stefnir gæðum á rannsókn í hættu. Löggæsluyfirvöld hafa þá 
jafnvel ekki tækifæri til að ná utan um mál í heild sinni eða ná til allra meintra gerenda, 
s.s. meintra höfuðpaura. A þetta t.d. við um skipulagðan innflutning fíkniefna til 
landsins, stór efnahagsbrot og mansalsmál. Afleiðing þessara er sú að mál eru að berast 
ákærendum í lok 12 vikna tímabilsins þannig að ráðrúm ákæranda til að gefa út 
ákæruskjalið er á tíðum mjög knappt. Að sjálfsögðu má beita öðrum þvingunarúrræðum 
en gæsluvarðhaldi, t.d. farbanni, en það úrræði á oft illa við m.a. vegna alvarleika brota 
og hagsmuna brotaþola. Þá hefúr reynst erfitt að halda mönnum á landinu sem sæta 
farbanni auk þess sem mjög þungbært getur reynst erlendum sakbomingum að sæta 
farbanni hér á landi í lengri tíma. Tími í farbanni kemur ekki til frádráttar refsingu og 
mál þar sem sakbomingur sætir farbanni hljóta ekki sömu flýtimeðferð fyrir dómi og ef 
viðkomandi sætir gæsluvarðhaldi.
Til hliðsjónar má nefna hér dóm Hæstaréttar í máli nr. 709/2016. í því máli sættu 
sakbomingar gæsluvarðhaldi frá 29. september til 22. desember 2015, m.a. í s.k. 
almannahagsmunagæslu. Rannsókn málsins var ekki lokið þegar 12 vikna firesturinn 
rann út en ákæra var gefin út 5. apríl 2016. Endanlegur dómur Hæstaréttar var kveðinn 
upp 18. maí 2017 og þá höfðu tveir erlendir sakbomingar verið hér í farbanni frá 22. 
desember 2015. Annar þeirra fór reyndar af landi brott áður en dómur Hæstaréttar var 
kveðinn upp, í trássi við farbann.

• Gríðarlega mikill tími og kostnaður er fólgin í flutningum gæsluvarðhaldsfanga í og úr 
dómi. Hluti þess varðar flutninga vegna aðalmeðferðar fyrir dómi en stór hluti varðar 
flutninga vegna framlengingar á gæsluvarðhaldi og í fyrirtökur fyrir dómi þar sem ekki 
er sérstök ástæða til þessað sakbomingur sé viðstaddur í eigin persónu. Lengi hefur verið 
rætt um það að nýta ijarfundabúnað í slíkuin tilvikum, þ.e. að sakbomingur sé 
viðstaddur slík þinghöld í gegnum ljarfundabúnað. Má í því skyni benda á tillögur 
starfshóps dómsmálaráðherra um aukna skilvirkni í sakamálum ífá árinu 2010 á bls. 5- 
6. Lagði hópurinn til að réttarfarsnefnd yrði falið að gera tillögur að breytingum á lögum 
um meðferða sakamála þar sem skilgreindar yrðu heimildir til notkunar 
ljarfundabúnaðar við skýrslutökur fyrir dómi af sakborningi og vitnum. Skýrslan er 
meðfylgjandi.

Dómsmálaráðherra skipaði þann 18. mars sl. starfshóp í því skyni að gera tillögur að breytingum 
á sakamálaréttarfari og réttarreglum því tengdu með það að markmiði að auka skilvirkni í 
sakamálum. í skipunarbréfi starfshópsins segir m.a. að rætt hafí verið um nauðsyn þess að brot 
séu rannsökuð og ákært vegna þeirra innan ásættanlegra tímamarka, en í vaxandi mæli virðast 
lögregla og ákæruvald eiga í erfiðleikum með að komast yfir að reka öll mál. Þessi langi 
málsmeðferðartími leggst svo við þann tíma sem tekur að reka mál fyrir dómstólum og langa 
bið eftir refsivist ef svo ber undir. Þetta leiði til þess að einstaklingar sem eru virkir í afbrotum 
ganga lausir og safna jafnvel upp ijölda brota á löngum tíma áður en gripið er inn í. Þá kemur 
fram að ekki sé hægt að treysta því að brotum muni fækka á næstu árum og útilokað sé að 
fjárveitingar til lögreglu, ákæruvalds og dómstóla verið auknar á næstunni. í ljósi þessa vanda 
sé ljóst að róttækra breytinga sé þörf ef gera á refsivörslukerfinu kleift að afgreiða þau mál sem 
því berast. í starfshópinn voru skipuð Sigríður Friðjónsdóttir, vararíkissaksóknari, sem 
jafnframt er fonnaður, Benedikt Bogason, héraðsdómari, Eiríkur Tómasson, prófessor, 
Jóhannes Rúnar Jóhannsson, hæstaréttarlögmaður og Jón H.B. Snorrason, 
aðstoðarlögreglustjóri, Haukur Guðmundsson, skrifstofustjóri í dómsmálaráðuneytinu sat fundi 
starfshópsins. Kolbmn Benediksdóttir, settur saksóknari var ritari starfshópsins.

Starfshópurinn fúndaði alls sjö sinnum á tímabilinu apríl til nóvember 2010. Ýmsar leiðir til að 
auka skilvirkni í rekstri sakamála voru ræddar en þau atriði sem starfshópurinn skoðaði fyrst og 
fremst í þessu skyni eru eftirfarandi:

1. Auknar heimildir lögreglustjóra til að gera mönnum sekt.
2. Sáttamiðlun sem varanlegt úrræði í refsivörslukerfinu.
3. Hvernig nýta má betur úrræði laga og reglna til að auka skilvirkni.

Verður nú gerð nánari grein fyrir tillögum starfshópsins.

Sektarheimildir lögreglustjóra

Lögreglustjórar hafa heimild til að ljúka ákveðnum málum án ákæru sbr. ákvæði 148. — 150. 
gr. laga um meðferð sakamála nr. 88/2008. Hér er um að ræða svokallaðar vettvangssektir, 
sektarboð og sektargerðir.

Um vettvangssektir er fjallað í 148. gr. sakamálalaga. í 1. mgr. kemur fram að standi lögregla 
mann að broti sem heyrir undir ákæruvald lögreglustjóra, hann gengst skýlaust við brotinu og 
lögregla telur að hæfileg viðurlög við því séu einvörðungu sekt sem fari ekki fram úr tiltekinni 
ljárhæð samkvæmt reglugerð sem dómsmálaráðherra setur, geti lögregla ákveðið viðurlög við 
broti samkvæmt henni. Fram kemur í 7. gr. reglugerðar nr. 205/2009 um lögreglustjórasáttir að 
einungis sé heimilt að bjóða vettvangssekt þegar um brot á umferðarlögum eða reglum settum 
samkvæmt þeim er að ræða.

Starfshópurinn leggur til við dómsmálaráðuneytið að sú breyting verði gerð á 7. gr. reglugerðar 
nr. 205/2009 að heimild til að beita vettvangssekt verði ekki lengur einskorðuð við brot á 
umferðarlögum. Áhersla er þó lögð á að fara þarf varlega í því að fela lögreglumönnum að 
bjóða vegfarendum sem þeir standa að brotum að ljúka málum með greiðslu sektar og kemur

það eingöngu til greina vegna minniháttar brota, s.s. brot á áfengislögum eða lögreglusamþykkt, 
allt eftir nánari fyrirmælum ríkissaksóknara. Samhliða þessari breytingu er lagt til að nafni 
reglugerðarinnar verði breytt í reglugerð um lögreglustjórasektir en það er í betra samræmi við 
orðanotkun í sakamálalögum.

Nú eru í gildi verklagsreglur ríkislögreglustjóra nr. 2/2009 um notkun vettvangsskýrslu 
lögreglunnar vegna brota á ákvæðum umferðarlaga nr. 50/1987, og reglum settum samkvæmt 
þeim. Fram kemur í 1. gr. reglnanna að vettvangsskýrsla sé eyðublað sem lögreglumenn nota á 
vettvangi þar sem ökumaður hefur verið stöðvaður fyrir umferðarlagabrot. Þá segir að 
vettvangsskýrslu skuli ávallt gera þegar heimilt er að ljúka máli með greiðslu sektar á vettvangi 
og þegar ljúka má máli með sektarboði lögreglustjóra. í 9. gr. reglnanna segir að ef sekt er ekki 
greidd á vettvangi verði ökumanni sendur greiðsluseðill með sektarboð þar sem gefmn er 30 
daga greiðslufrestur. Ef sekt er ekki greidd innan þess frests verði mál sent héraðsdómara til 
ákvörðunar sektar og vararefsingar í samræmi við 150. gr. sakamálalaga. Þetta fyrirkomulag er 
að mati starfshópsins ekki í samræmi við ákvæði nefndra laga. Það kemur skýrt fram í 2. mgr.
148. gr. sakamálalaga að ef vettvangssekt er ekki greidd þá megi í stað saksóknar vegna brotsins 
fullnægja sektinni með ijámámi eftir því sem segir í 2. mgr. 151. gr. sömu laga. A f þessu leiði 
að ef vettvangssekt uppfyllir þau skilyrði sem fram koma í 1. mgr. 148. gr. og sektin er ekki 
greidd eigi að senda hana til innheimtu þá þegar en ekki er nauðsynlegt að senda málið fyrst í 
dómsáritun.

Starfshópurinn leggur til að ríkissaksóknari setji nýjar verklagsreglur um vettvangssektir í 
samráði við ríkislögreglustjóra og brýni fyrir lögregluembættum að nýta þetta úrræði. Þá er lagt 
til að gerðar verði nokkrar breytingar á formi vettvangsskýrsla. Þrír valmöguleikar em í boði 
varðandi framburð kærða á þeim vettvangsskýrslum sem eru notaðar í dag, játar sök, tjáir sig 
ekki og neitar sök. Fram kom hjá ýmsum þeim sem rætt var við að það væri algengt að hakað 
væri við valmöguleikann tjáir sig ekki þótt viðkomandi játaði í raun brotið, þ.e. ekki væri alltaf 
gerður greinamiunur á því þegar kærði neitar að tjá afstöðu sína til brotsins og þess þegar hann 
játar brotið en telur ekki þörf á að tjá sig frekar um það. Þessi merking á afstöðu kærða leiði 
hins vegar til þess að senda þarf út sektarboð í málinu og efltir atvikum að senda mál í 
dómsáritun. Lagt er til að formi vettvangsskýrsla verði breytt þannig að einungis verði hægt að 
haka við að kærði játi sök eða játi ekki. Vilji kærði ekki tjá sig um afstöðu sína til brotsins þá 
er hakað við að hann játi ekki. Þá telur starfshópurinn að það þurfí að koma enn skýrar fram í 
vettvangsskýrslu ef kærði játar að þá sé hann að gangast undir ákveðin viðurlög og ef sekt er 
ekki greidd innan ákveðins frests geti komið til afplánunar vararefsingar.

Um sektarboð lögreglustjóra er fjallað í 150. gr. sakamálalaga. Þessi heimild nær til brota sem 
varða sektum allt að 100.000 krónum og niðurstaða má ekki færast í sakaskrá, sbr. 6. gr. 
reglugerðar nr. 205/2009. Ekki er lagt til að gerðar verði neinar breytingar á reglum um 
sektarboð lögreglustjóra, aðrar en þær sem leiða af þeim breytingum sem getið er í sambandi 
við vettvangssektir og sektargerðir lögreglustjóra og varða fyrst og fremst að heimilt verði að 
beita þessum úrræðum vegna fleiri brota.

Starfshópurinn leggur til hve mestar breytingar á heimild lögreglustjóra til að bjóða sektargerðir 
sbr. ákvæði 149. gr. sakamálalaga. Lögreglustjóra er heimilt að bjóða sakbomingi að ljúka máli 
með sekt ef fjárhæð sektar fer ekki yfir 500.000 krónur og brotið er tilgreint í skrá 
ríkissaksóknara sem honum ber að gera samkvæmt 3. mgr. 149. gr. laganna. Starfshópurinn 
skoðaði m.a. fyrirkomulag lögreglustjórasekta í Danmörku og Noregi. Fjallað er um sektir í 20. 
kafla norsku sakamálalaganna, Lov om rettergcingsmáten i straffesaker frá 1981.1255. gr. segir: 
Finner pátalemyndigheten at en sak hor avgjores med bot eller inndragning, eller begge deler, 
kan den utferdige forelegg i stedet fo r  á reise tiltale. Fram kemur í 2. mgr. 256. gr. laganna að 
kveða megi á um bætur til brotaþola með sekt. Þá segir í 2. mgr. 258. gr. að samþykkt sekt 
jafngildi dómi. Nánari reglur um sektarheimildir lögreglustjóra í Noregi er að fínna í 
pátaleinstruksen, sem eru nokkurs konar leiðbeiningar fyrir handhafa ákæmvalds. Meginreglan 
er sú að lögreglustjórar geta beitt sektum í málum sem varða brot á ákvæðum í þriðja hluta 
norsku hegningarlaganna (forseelser), en almennt er litið á slíkt brot sem minna alvarleg en þau 
sem er að fmna í öðmm hluta (forbrydelser). Þá era þau almennu takmörk fyrir beitingu sekta 
að refsirammi viðkomandi lagaákvæðis verður að heimila beitingu sektar. í Noregi era engin 
efri mörk á ljárhæð sekta, hins vegar eru takmörk á vararefsingu fésekta og getur slík refsing 
mest orðið 3 mánuðir eða 4 /2  mánuðir ef um fleiri en eitt brot er að ræða, sbr. 28. gr. norsku 
hegningarlaganna.

Dönsku réttarfarslögin, Bekendtgorelse a f  lov om rettens pleje, eru frá 2009 og er fjallað um 
sakamálaréttarfar í ljórðu bók laganna. Almenna reglu um heimild handhafa ákæravalds til að 
bjóða sekt er að fínna í 1. mgr. 832. gr. laganna sem er svohljóðandi:

I  sager om lovovertrcedelser, der ikke skonnes at ville medfore hojere straf end bode, kan 
anklagemyndigheden i et bodeforelceg tilkendegive sigtede, at sagen kan afgores uden retssag, 
hvis sigtede erklcerer sig skyldig i overtrcedelsen og erklcerer sig rede til inden en ncermere 
angiven frist at betale en i bodeforelcegget angivet bode. Fristen kan efter anmodning 
forlœnges a f  anklagemyndigheden.

Bæði í Noregi og Danmörku er þannig að finna nokkuð opið lagaákvæði sem heimilar ákæranda 
að bjóða sektir ef hann metur málsatvik þannig að refsing fari ekki frarn úr sekt. Heimild til að 
ljúka máli með þessum hætti er þar af leiðandi ekki bundin við ákveðin brot.

Starfshópurinn leggur til að gerð verði sú breyting á 149. gr. sakamálalaganna að heimild 
lögreglustjóra til að bjóða sekt vegna brota verði ekki lengur einskorðuð við þau brot sem 
tilgreind eru í skrá ríkissaksóknara. Lagt er til að þessi heimild verði rýmkuð til muna og taki 
til brota þar sem það er mat lögreglustjóra að refsing fari ekki fram úr sekt upp að ákveðnu 
hámarki. Þó er mikil áhersla lögð á að opinni heimild sem þessari verður að setja þau takmörk 
að hún taki eingöngu til brota þar sem skýr dómafordæmi liggja fyrir og er því gert ráð fyrir að 
ríkissaksóknari láti lögreglustjóram í té leiðbeinandi skrá yfir brot sem heimildin nær til. Verði 
ráðist í þær breytingar á reglum um lögreglustjórasektir sem hér eru lagðar til telur 
starfshópurinn rétt að samhliða því verði ákæravald í fleiri brotum fært til lögreglustjóra. Er þar 
vísað til brota sem ákveðin dómvenja er fyrir að varði sektum s.s. 148., 206., 209. og 219. gr. 
almennra hegningarlaga.

Þá ræddi starfshópurinn ítarlega þann möguleika að lögreglustjóri geti ákveðið að ljúka máli 
með því að ffesta ákvörðun um refsingu skilorðsbundið. Starfshópurinn telur að ekkert sé því

til fyrirstöðu að lögreglustjóri kveða á um að ákvörðun refsingar sé frestað skilorðsbundið í 
málum þar sem dómvenja er fyrir skilorðsbundnum dómum s.s. í málum er varðar brot á 217. 
gr., 244. gr. og 257. gr. almennra hegningarlaga svo dæmi séu nefnd. Þessu til stuðnings má 
m.a. benda á að núverandi fyrirkomulag heimilar að kveðið sé á um vararefsingu fésektar í sekt. 
Af því leiðir að sá sem hefur gengist undir sekt en greiðir ekki getur þurft að afplána 
vararefsingu án þess að málið fari nokkum tíma fyrir dóm. Starfshópurinn leggur til að ekki 
verði kveðið á um lengd hinnar skilorðsbundnu fangelsisrefsingar heldur að ákvörðun refsingar 
verði frestað skilorðsbundið. Þetta fyrirkomulag er eðlilegra þar sem það er að endingu á valdi 
dómstóla að ákvarða mönnum refsingu og því óeðlilegt ef dómari væri bundinn af tímalengd 
refsingar komi til þess að taka þurfi málið upp vegna skilorðsrofa. Gert er ráð fyrir því að ef 
viðkomandi brýtur af sér á skilorðstímanum þá verði fyrra málið tekið upp og dæmd refsing 
vegna þess samhliða því nýja. Með þessum hætti er það tryggt að málið fari alltaf fyrir dómara 
ef til óskilorðsbundinnar fangelsisrefsingar kemur Þau atriði sem þurfa að koma fram í 
ákvörðun um skilorðsbundna refsingu eru sömu atriði og geta þarf í ákæru auk þess sem rétt 
væri að þar kæmu fram sérstök atriði sem virka til refsiþyngingar eða málsbóta, svo sem aldur 
og sakarferill. Þá telur starfshópurinn að heimilt eigi að vera að kveða samhliða á um 
skilorðsbundið fangelsi og sekt.

Tillaga starfshópsins að breytingum á 149. gr. sakamálalaga fylgir skýrslu þessari. Þessar 
breytingar fela annars vegar í sér rýmkun á því til hvaða brota sektir taka og að ffamvegis verði 
lögreglustjórum heimilt að kveða á um skilorðsbundna frestun á ákvörðun refsingar. Þá beinir 
starfshópurinn þeim tilmælum til ríkissaksóknara og dómsmálaráðuneytis að hámarksfjárhæðir 
sekta verði hækkaðar upp í 1.000.000 króna. Samhliða því er lagt til að 54. gr. almennra 
hegningarlaga verði breytt þannig að dagafjöldi vararefsinga fésekta samrýmist fjárhæðinni.

Starfshópurinn leggur mikla áherslu á að ef heimild til að kveða á um skilorðsbundna frestun 
ákvörðunar refsingar verður lögfest þá hafí slíkt úrræði sömu réttaráhrif og skilorðsdómur, þ.e. 
hafí ítrekunaráhrif þar sem það á við. Úrræðið á ekki að vera enn eitt „gula spjaldið“ áður en til 
óskilorðbundinnar fangelsisrefsingar kemur og því er mikilvægt að ef til skilorðsrofa kemur 
verði málið tekið upp og viðkomandi dæmd refsing.

Samhliða þeim breytingum sem hér er lagt til að verði gerðar á heimildum lögreglustjóra til að 
Ijúka málum án ákæru er nauðsynlegt að efla til muna eftirlit embættis ríkissaksóknara til að 
tryggja samræmi og jafnræði við afgreiðslu mála hjá lögreglustjórum. Þá þarf að setja ítarlegar 
reglur um þær kröfur sem gerðar eru til ákærenda. Starfshópurinn leggur til að embætti 
ríkissaksóknara og dómsmálaráðuneytið útfæri reglur um þær kröfur sem gerðar verði til 
ákærenda hvað varðar menntun og reynslu/starfsþjálfun.

Sáttamiðlun:

í október 2006 var sett á fót tveggja ára tilraunaverkefni um sáttamiðlun í sakamálum. 
Eftirlitsnefnd með tilraunaverkefninu skilað lokaskýrslu í febrúar 2009 þar sem rakið var 
hvernig verkefnið gekk og gerðar tillögur um framhaldið. Á tilraunatímanum fór sáttamiðlun 
fram í 95 málum og komst sáttasamningur á í þeim öllum. Einungis tveir samningar voru ekki 
efndir og fóru þau mál í ákærumeðferð. Allir þátttakendur í tilraunaverkefninu fylltu út 
spumingalista þar sem þeir voru spurðir um reynsluna af verkefninu. I stuttu máli vom velflestir 
þátttakendur mjög jákvæðir eftir reynslu sína og á það við hvort sem um er að ræða gerendur, 
brotaþola eða aðstandendur. Eftirlitsnefndin lagði til í lokaskýrslu sinni að sáttamiðlun yrði 
gerð að varanlegur úrræði í refsivörslukerfmu.

Starfshópurinn tekur undir með eftirlitsnefndinni að því er varðar það að úrræðið verði gert að 
varanlegu úrræði í refsivörslukerfinu. Lög um meðferð sakamála gera ráð fyrir því að falla megi 
frá saksókn þegar sakborningur og brotaþoli hafa komist að samkomulagi og sakbomingur 
hefúr efnt það fyrir sitt leyti, sbr. b-liður 3. mgr. 146. gr. laganna. Á gmndvelli þessa ákvæðis 
svo og fyrirmæla ríkissaksóknara nr. 7/2009 er heimilt að ljúka málum með sáttamiðlun. Hins 
vegar er nauðsynlegt að ítreka við lögreglustjóraembættin að nýta úrræðið þegar skilyrði þess 
em fyrir hendi og er lagt til að því verði beint til embættis ríkissaksóknara að ítreka þetta.

Betri nýting á núgildandi lögum og reglum:

Það er niðurstaða starfshópsins að auka megi skilvirkni í sakamálum mikið með breytingum á 
framkvæmd og betri nýtingu á þeim heimildum sem nú þegar er að finna i lögum og reglum. 
Meðal annars er bent á að í því skyni að minnka þann tíma sem fer í rannsókn svokallaðra 
„smámála“ má beita heimildinni í 4. mgr. 52. gr. sakamálalaga. Þá er nú heimilt skv. 60. gr. 
sömu laga að taka óformlegar skýrslur af vitnum. Mikilvægt er að nýta þessar reglur við 
rannsókn mála í því skyni að auka skilvirkni en sú gagnrýni hefur heyrst að sakamál séu 
stundum of rannsökuð hjá lögreglu í ljósi þess að hin eiginlega sönnunarfærsla fer fram fyrir 
dómi. Á hinn bóginn gildir sú regla að rannsókn máls verður að vera lokið áður en tekin er 
ákvörðun um saksókn. Eins má nefna að fátítt er að ákærufrestanir séu teknar upp komi til 
skilorðsrofa en lagt er til að þeim tilmælum verði beint til ríkissaksóknara að embættið hvetji 
lögreglustjóra til að gera svo.

Þá má benda á að mikið hagræði myndi hljótast af því ef dómarar myndu kveða upp dóma í 
játningarmálum og einföldum málum strax í þingfestingu eða eftir atvikum í kjölfar 
aðalmeðferðar og að endurrit yrðu til reiðu. Þetta myndi spara mikinn tíma og fjármuni vegna 
birtinga.

Annað:

Starfshópurinn ræddi hvort til greina kæmi að kveða á um jákvæða heimild í lögum til að nýta 
ijarfundabúnað fyrir dómi í sakamálum. Var þetta m.a. rætt í tengslum við framlengingu á 
gæsluvarðhaldi en mikill kostnaður fylgir því að flytja gæsluvarðhaldsfanga fyrir dómara þegar 
krafist er framlengingar. Starfshópurinn leggur til að réttarfarsnefnd verði falið að gera tillögur 
að breytingum á lögum um meðferða sakamála þar sem skilgreindar verði heimildir til notkunar 
íjaríundabúnaðar við skýrslutökur fyrir dómi af sakbomingi og vitnum.

Tilmæli:

• Lagt er til við dómsmálaráðuneytið að sú breyting verði gerð á 7. gr. reglugerðar nr. 
205/2009 að heimild til að beita vettvangssekt verði ekki lengur einskorðuð við brot á 
umferðarlögum heldur komi einnig til greina vegna minniháttar brota eftir nánari 
fyrirmælum ríkissaksóknara. Þá verði nafni reglugerðarinnar breytt og verði reglugerð 
um lögreglustjórasektir.

• Lagt er til felldar verði úr gildi verklagsreglur ríkislögreglustjóra nr. 2/2009 og að
ríkissaksóknari setji nýjar verklagsreglur um vettvangssektir í samráði við
ríkislögreglustjóra þar sem skýrt kæmi fram að gengist er við sekt á vettvangi og hún er 
ekki greidd innan frests skuli senda hana þá þegar til innheimtu.

• Lagt til að gerð verði sú breyting á fonni vettvangsskýrslna að einungis verði hægt að 
haka við að kærði játi sök eða játi ekki. Vilji kærði ekki tjá sig um afstöðu sína til 
brotsins þá er hakað við að hann játi ekki. Þá er lagt til að kveðið verði enn skýrar á um 
það en nú er í vettvangsskýrslu hvaða viðurlög kærði gangist undir með játningu sinni 
og að í því felist að ef sekt er ekki greidd innan ákveðins frests geti komið til afplánunar 
vararefsingar.

• Lagt er til að færa ákæruvald í fleiri brotum til lögreglustjóra. Er þar vísað til brota sem 
ákveðin dómvenja er fyrir að varði sektum s.s. 148., 206., 209. og 219. gr. almennra 
hegningarlaga.

• Lagt er til að hámarksfjárhæðir sekta verði hækkaðar í kr. 1.000.000.
• Lagt er til að embætti ríkissaksóknara og dómsmálaráðuneytið útfæri reglur um þær

kröfúr sem gerðar verði til handhafa ákæruvalds hvað varðar menntun og reynslu.
• Lagt er til að réttarfarsnefnd verði falið að gera tillögur að breytingum á lögum um 

meðferða sakamála þar sem skilgreindar verði heimildir til notkunar fjarfundabúnaðar 
við skýrslutökur fyrir dómi af sakbomingi og vitnum.

• Þeim tilmælum verði beint til ríkissaksóknara að embættið hvetji lögreglustjóra til þess
að taka upp ákærufrestanir komi til skilorðsrofa.

• Þeim tilmælum verði beint til ríkissaksóknara að hann ítreki við lögreglustjóra að nýta 
heimild í lögum og fyrirmælum til að beita sáttamiðlun í sakamálum.

• Þeim tilmælum verði beint til lögreglustjóra að ákvæði sakamálalaga sem eru til þess 
fallinn að auka skilvirkni við rannsókn sé beitt með markvissum hætti.

• Þeim tilmælum verði beint til héraðsdómara að þeir kveði upp dóma í játningamálum
og einföldum málum strax í kjölfar þingfestingar eða eftir atvikum aðalmeðferð og hafi
endurrit dóma til reiðu þannig að birta megi dóma í þessum þinghöldum.

Samantekt á tillögum starfshópsins:

Lagabrevtingar:

LÖG UM MEÐFERÐ SAKAMÁLA, NR. 88/2008

149. gr.

Nú berst lögreglustjóra kæra um brot sem heyrir undir ákæruvald hans eða lögregla 
stendur mann að slíku broti og lögreglustjóri telur viðurlög við brotinu ekki fara fram úr sekt 
að tiltekinni ijárhæð samkvæmt reglugerð sem dómsmálaráðherra setur skv. 1. mgr. 151. gr., 
sviptingu réttinda eða upptöku eigna. Getur lögreglustjóri þá bréflega, innan mánaðar frá því 
að honum barst kæran, gefið sakbomingi kost á að ljúka málinu með því að gangast undir 
hæfíleg viðurlög ásamt greiðslu sakarkostnaðar.

Nú telur lögreglustjóri að refsing við broti sem heyrir undir ákæruvald hans geti varðað 
skilorðsbundnu fangelsi og hefur hann þá heimild til að fresta ákvörðun um refsingu 
skilorðsbundið að öllu leyti eða að hluta þannig að samhliða henni verði sakborningi gert að 
greiða sekt og sakarkostnað, svo og að gangast eftir atvikum undir önnur viðurlög skv. 1. mgr. 
í ákvörðun um skilorðsbundna frestun refsingar skal brotinu lýst og þeim atriðum sem hafa haft 
áhrif á hana. Á sama hátt og kveðið er á um í 1. mgr. skal lögreglustjóri gefa sakborningi kost 
á að samþykkja að málinu verði lokið á þann veg sem greinir í þessari málsgrein. Um 
skilorðsbindinguna fer eftir almennum hegningarlögum.

Gangist sakborningur undir ákvörðun viðurlaga skv. 1. mgr. eða samþykki hann að máli 
verði lokið skv. 2. mgr. hafa þau málalok sama gildi um ítrekunaráhrif og dómur, ef því er að 
skipta. Hafni sakbomingur þessum málalokum eða sinni ekki boði lögreglustjóra skal tekin 
ákvörðun um saksókn eftir almennum reglum.

Nú hefúr sakborningur gengist skriflega undir ákvörðun sektar og sakarkostnaðar skv. 
1. eða 2. mgr. en ekki greitt og má þá í stað saksóknar vegna brotsins fullnægja ákvörðuninni 
með íjámámi eftir því sem segir í 2. mgr. 151. gr.

Ríkissaksóknari lætur lögi'eglustjórum í té leiðbeinandi skrá yfir brot sem heimild skv. 
1. mgr. nær til, ásamt leiðbeiningum um scktaríjárhæð og önnur viðurlög fyrir hverja tegund 
brots. Ber að láta ríkissaksóknara í té skýrslur um málalok skv. 1. mgr. eftir þeim reglum sem 
hann ákveður.

Nú telur héraðssaksóknari að saklaus maður hafi verið látinn gangast undir viðurlög 
samkvæmt þessari grein eða að málalok hafi verið Ijarstæð að öðru leyti og getur hann þá innan 
mánaðar frá því að honum barst vitneskja um þau fellt gerðina úr gildi, enda sé þá ekki liðið ár 
frá málalokum.

ALMENN HEGNINGARLÖG NR. 19/1940

52. gr.

Akveða skal í dómi, úrskurði eða sektargerð frest til greiðslu sektar, þó ekki yfír 6 
mánuði.

54. gr.

Þegar sekt er tiltekin ákveður dómstóll í dómi, úrskurði eða sektargerð tímalengd 
vararefsingar, sem ekki skal vera styttri en 2 dagar og ekki lengri en 1 ár.

Hafí hluti sektar verið greiddur, ákveður lögreglustjóri sá, sem annast fullnustu 
sektardóms, styttingu afplánunartíma að sama skapi, en þó þannig, að hann verði ekki undir 
framangreindu lágmarki, og að scktarfjárhæð, sem svarar til hluta úr degi, afplánist með heilum 
degi.

Sekt allt að 1.000.000 krónum, sem ekki er ákveðin af dómstólum og sakborningur hefúr
skriflega gengist undir hjá lögreglustjóra eða lögreglumanni, afplánast með fangelsi samkvæmt 
eftirfarandi töflu:

Sekt Vararefsing

0-29.999 kr. 2 dagar

30.000-59.999 kr. 4 dagar

60.000-89.999 kr. 6 dagar

90.000-119.999 kr. 8 dagar

120.000-149.999 kr. 10 dagar

150.000-179.999 kr. 12 dagar

180.000-209.999 kr. 14 dagar

210.000-239.999 kr. 16 dagar

240.000-269.999 kr. 18 dagar

270.000-299.999 kr. 20 dagar

300.000-329.999 kr. 22 dagar

330.000-359.999 kr. 24 dagar

360.000-389.999 kr. 26 dagar

390.000-419.999 kr. 28 dagar

420.000^149.999 kr. 30 dagar

450.000-479.999 kr. 32 dagar

480.000-509.999 kr. 34 dagar

510.000-539.999 kr. 36 dagar

540.000-569.999 kr. 38 dagar

570.000-599.999 kr. 40 dagar

600.000-629.999 kr. 42 dagar

630.000-659.999 kr. 44 dagar

660.000-689.999 kr. 46 dagar

690.000-719.999 kr. 48 dagar

720.000-749.999 kr. 50 dagar

750.000-779.999 kr. 52 dagar

780.000-809.999 kr. 54 dagar

810.000-839.999 kr. 56 dagar

840.000-869.999 kr. 58 dagar

870.000-899.999 kr. 60 dagar

900.000-929.999 kr. 62 dagar

930.000-959.999 kr. 64 dagar

960.000-1.000.000 kr. 66 dagar

Lagagrundvöllur vararefsingarinnar og lengd fangelsisins skulu tilgreind í sektargerð og 
skal sakbomingur gangast skriflega undir vararefsinguna ásamt öðrum viðurlögum.

60. gr.

Nú hefst rannsókn hjá lögreglu gegn manni sem sakbomingi fyrir lok skilorðstíma, og 
er dómstólum þá heimilt að dæma refsingu fyrir það brot sér í lagi án skilorðs, en láta 
skilorðsdóm haldast. Kemur slíkt einkum til greina, er hið nýja brot hefur ekki verið framið af 
ásettu ráði eða varðar aðeins sektum. Ella tekur dómari bæði málin til meðferðar og dæmir þau 
í einu lagi. Heimilt er að hafa þann dóm skilorðsbundinn. Ef refsing er þá dæmd, skal tiltaka 
hana eftir reglum 77. gr., hafi hið nýja brot verið framið eftir uppsögu héraðsdóms í upphaflega 
málinu, en eftir reglum 78. gr., hafí hið nýja brot verið fyrr ffamið.

Ef sakborningur hefur gengist undir skilorðsbundna frestun refsingar hjá lögreglu og 
rannsókn hefst vegna nýs brots á skilorðstíma skal refsing dæmd eftir reglu 1. mgr. Ef refsing 
vegna þess brots getur ekki haggað við skilorðsbindingu er heimilt að ljúka máli með 
sektargerð.

82. gr.

4. mgr. orðist svo: Fymingarfrestur rofnar þegar rannsókn sakamáls hefst hjá lögreglu gegn 

manni sem sakborningi. I málum, sem lögreglan má samkvæmt lögum ljúka með sekt, rofnar 

fyrningarfrestur þegar lögreglan sakar mann um brot og kynnir honum sektarboð. Þegar lög 

heimila stjómvaldi endranær að kveða á um refsingu fyrir brot rofnar fresturinn þegar 

stjómvaldið sakar mann um slíkt brot. Nú rofnar fymingarfrestur gagnvart fyrirsvarsmanni 

lögaðila, starfsmanni hans eða öðmm á hans vegum og rofnar þá fyrningarfrestur jafnframt 

gagnvart lögaðilanum. Rof fyrningarfrests gagnvart lögaðila leiðir ekki til rofs á fyrningarfresti 

gagnvart fyrirsvarsmanni, starfsmanni eða öðrum á vegum lögaðilans.

5. mgr. orðist svo: Rannsókn skv. 4. mgr. rýfur ekki fymingarfrest ef rannsókninni er hætt, 

ákærandi ákveður að höfða ekki sakamál gegn sakbomingi eða ákærandi afturkallar ákæm. 

Stöðvist rannsókn máls um óákveðinn tíma rýfur rannsóknin heldur ekki fymingarfrest. 

Stöðvist rannsókn máls af því að sakborningur hefur komið sér undan rannsókn rýfúr 

rannsóknin fymingarfrest, en sá tími sem rannsóknin stóð yfír telst ekki til fyrningartímans.

